
SLUŽBENI GLASNIK 
  OPĆINE KALESIJA

Godina: LI Srijeda, 23.11.2016.godine
K A L E S I J A

Broj: 8

OPĆINSKO VIJEĆE
108

Na  osnovu  člana  42.  stav  1.  alineja  17. 
Statuta općine Kalesija – Prečišćeni tekst («Službeni 
glasnik  općine  Kalesija»,  broj  broj  10/07,  7/08, 
10/11, 3/12 i 6/13), i člana 19. stav 1. i člana 100. 
stav 2. Poslovnika o radu Općinskog vijeća Kalesija 
–  Prečišćeni  tekst  («Službeni  glasnik  općine 
Kalesija»,  broj  6/08  i  10/11),  Općinsko  vijeće 
Kalesija  na  sjednici  održanoj  dana  17.11.2016. 
godine, d o n o s i

O D L U K U
o izboru predsjednika i članova privremene Komisije 

za izbor i imenovanje Općinskog vijeća Kalesija

Član 1.
U Komisiju za izbor i imenovanje 

Općinskog vijeća Kalesija, biraju se:

1. Husić Damir, za predsjednika,
2. Vildić Rašid, za člana,
3. Musić Suad,  za člana,
4. Softić Galib za člana,
5. Hukić Mensur za člana.

Član 2.
Zadatak Komisije je da provede proceduru i 

utvrdi  prijedlog  za  izbor  predsjedavajućeg 
Općinskog vijeća Kalesija.

Član 3.
Odluka stupa na snagu danom donošenja, a 

ista  će  se  objaviti  u  “Službenom glasniku  općine 
Kalesija”.

        Bosna i Hercegovina
Federacija Bosne i Hercegovine                     PREDSJEDAVAJUĆI 
   TUZLANSKI KANTON                             OPĆINSKOG VIJEĆA 
     OPĆINA KALESIJA
     OPĆINSKO VIJEĆE  Esad Čanić, dipl.ecc. s.r. 
Broj: 01-05-2-3934   
Datum, 17.11.2016. godine

Na  osnovu  člana  42.  stav  1.  alineja  16.  i 

člana 41. stav 1. Statuta općine Kalesija – Prečišćeni 
tekst  («Službeni  glasnik  općine  Kalesija»,  broj 
10/07,  7/08,  10/11,  3/12 i  6/13),  člana 27.  i  člana 
100.  stav  2.  Poslovnika  o  radu  Općinskog  vijeća 
Kalesija – Prečišćeni tekst («Službeni glasnik općine 
Kalesija»,  broj  6/08  i  10/11),  Općinsko  vijeće 
Kalesija  na  sjednici  održanoj  dana   17.11.2016. 
godine, d o n o s i

O D L U K U
o izboru Predsjedavajućeg Općinskog vijeća Kalesija

Član 1.
Za Predsjedavajućeg Općinskog vijeća 

Kalesija, bira se Fadil Alić iz Sarača.

Član 2.
Predsjedavajući Općinskog vijeća dužnost će 

obavljati volonterski.

Član 3.
Mandat  Predsjedavajućeg Općinskog vijeća 

traje 4 (četiri) godine.

Član 4.
Stupanjem na snagu ove Odluke prestaje da 

važi  Odluka  o  izboru  Predsjedavajućeg Općinskog 
vijeća  Kalesija  ("Sl.glasnik  općine  Kalesija",  broj 
6/16)  i  Odluka  o  obavljanju  dužnosti 
Predsjedavajućeg  Općinskog  vijeća  ("Sl.glasnik 
općine Kalesija", broj 6/16).

Član 5.
Odluka stupa na snagu danom donošenja, a 

ista  će  se  objaviti  u  “Službenom glasniku  općine 
Kalesija”.

        Bosna i Hercegovina
Federacija Bosne i Hercegovine                      PREDSJEDAVAJUĆI 
   TUZLANSKI KANTON                               OPĆINSKOG VIJEĆA
     OPĆINA KALESIJA
     OPĆINSKO VIJEĆE    Esad Čanić, dipl.ecc. s.r.
Broj: 01-05-2-3933  
Datum, 17.11.2016. godine

Na osnovu člana  13.  Zakona  o  principima 

lokalne samouprave („Sl. novine FBiH“, broj 49/06 i 
51/09), člana 42. Statuta općine Kalesija – Prečišćen 
tekst  (“Sl.  glasnik  općine  Kalesija”,  10/07,  7/08, 
10/11, 3/12 i  6/13) i  člana 104.  Poslovnika o radu 
Općinskog  vijeća  Kalesija  –  Prečišćen  tekst  (“Sl. 
glasnik  općine  Kalesija”,  broj  6/08  i  10/11), 
Općinsko  vijeće  Kalesija,  na   konstituirajućoj 
sjednici  održanoj  17.11.2016.godine,  donijelo  je 
slijedeći

Z  A  K  LJ  U  Č  A  K 

I
Usvaja  se  Izvještaj  Komisije  za  izbor  i 

imenovanje Općinskog vijeća Kalesija. 

II
Zaključak  će  biti  objavljen  u  „Službenom 

glasniku  općine  Kalesija“.

      Bosna i Hercegovina
Federacija Bosne i Hercegovine                    PREDSJEDAVAJUĆI 
    TUZLANSKI KANTON                           OPĆINSKOG VIJEĆA 
     OPĆINA KALESIJA 
     OPĆINSKO VIJEĆE                   Esad Čanić, dipl.ecc. s.r.
Broj: 01-05-2882  
Datum, 17.11.2016.godine 

OPĆINSKI NAČELNIK
111

Na osnovu člana  15.  Zakona  o  principima 
lokalne samouprave ("Sl.  novine FBiH" br. 49/06), 
člana  8.  stav  2.  Zakona  o  uslovima  i  postupku 
legaliziranja  bespravno  izgrađenih  građevina  ("Sl. 
novine TK" br. 3/06, 1/07, 5/08 i 10/11) i člana 56. 
Statuta općine Kalesija ("Sl. glasnik općine Kalesija" 
br.  10/07,  7/08,  10/11,  3/12  i  6/13),  Općinski 
načelnik dana 27.09.2016. godine, d o n o s i 

R J E Š E NJ E
 o izmjenama Rješenja o imenovanju Komisije za 

izdavanje stručnog mišljenja o donošenju Rješenja o 
naknadnoj urbanističkoj saglasnosti bespravno 

izgrađenih građevina na području općine Kalesija 

I 
U  Rješenju  o  imenovanju  Komisije  za 

izdavanje stručnog mišljenja o donošenju Rješenja o 
naknadnoj  urbanističkoj  saglasnosti  bespravno 
izgrađenih  građevina  na  području  općine  Kalesija, 
("Službeni  glasnik općine  Kalesija"  br.  4/12,  8/14, 
1/15,  6/15  i  3/16),  u  tački  I,  iza  rednog  broja  4, 
dodaje se redni broj: "5. Sanela Hadžić i
                                   6. Mirsudin Skopljaković". 

II 
Ovo  Rješenje  stupa  na  snagu  danom 

donošenja,  a  isto  će  se  objaviti  u  "Službenom 
glasniku općine Kalesija". 

         Bosna i Hercegovina 
Federacija Bosne i Hercegovine                 OPĆINSKI NAČELNIK
          Tuzlanski kanton 
  OPĆINSKI NAČELNIK                           Nedžad Džafić, prof. s.r. 
     OPĆINA KALESIJA 
Broj: 02-05-2-3357/16
Datum: 27.09.2016. godine 

Na osnovu člana  15.  Zakona  o  principima 
lokalne  samouprave  („Službene  novine  Federacije 
Bosne  i  Hercegovine“,  broj  49/06.),   člana  56. 
Statuta  općine  Kalesija  –  Prečišćeni  tekst  (“Sl. 
glasnik općine Kalesija” br. 10/07, 7/08, 10/11, 3/12 
i 6/13), a u vezi sa Zakonom o finansiranju pomoći 
za otklanjanje posljedica prirodne nesreće i obnovu 
područja  zahvaćenih  prirodnom  nesrećom 
(„Službene novine Federacije Bosne i Hercegovine“, 
broj  59/14.),  Uredbom  o  kriterijima  za  dodjelu 
sredstava za otklanjanje posljedica prirodne nesreće i 
obnovu  područja  zahvaćenih  prirodnom  nesrećom 
(„Službene novine Federacije Bosne i Hercegovine“, 
broj  66/14.)  i  Odluke  o  odobravanju  jednokratne 
novčane  pomoći  za  saniranje  šteta  općinama 
Posavskog,  Tuzlanskog,  Zeničko-Dobojskog  i 
Srednjobosanskog  kantona  („Službene  novine 
Federacije  Bosne  i  Hercegovine“,  broj:   96/15.), 
Načelnik općine Kalesija, dana 14.10.2016. godine, 
d o n o s i 

O D L U K U 
o raspisivanju javnog konkursa i kriterijima za 

raspodjelu sredstava Federalne uprave civilne zaštite 
kao pomoć vlasnicima uništenih i oštećenih objekata 

usljed prirodne nesreće u 2014 godini na području 
općine Kalesija 

Član 1. 
Raspisuje  se  javni  konkurs  za  pomoć 

vlasnicima  (pravnim  i  faktičkim)  uništenih 
stambenih  objekata  na  području  općine  Kalesija 
usljed  prirodne  nesreće  od  15.05.2014.  godine  i 
05.08.2014. godine  uzrokovane  poplavama  i 
klizištima,  za  namjenu  izgradnje  novih  i  sanaciju 
oštećenih objekata, u skladu sa važećim propisima iz 
oblasti građenja. 

Član 2. 
Sredstva  za  pomoć  građanima  čiji  su 

stambeni objekti uništeni (objekti stepena oštećenje 
IV do VI kategorije),  u iznosu od 235.000,00 KM 
(slovima:  dvijestotinetridesetpethiljada  KM), 
obezbjeđena  su  iz  sredstava  posebne  naknade  za 

zaštitu  i  spašavanje  Odlukom  Federalnog  štaba 
civilne  zaštite  o  odobravanju  jednokratne  novčane 
pomoći  za  saniranje  šteta  općinama  Posavskog, 
Tuzlanskog, Zeničko Dobojskog i Srednjebosanskog 
kantona,  broj:  12-02/10-588-15/15 od 08.12.  2015. 
godine. 

Iznos  sredstava  iz  prethodnog  stava  ovog 
člana će se rasporediti na sljedeći način: 

1. Kandidatima koji ispunjavaju uslove konkursa, 
a kojima je dodijeljeno zemljište za izgradnju 
zamjenskog objekta, a nisu ostvarili  ni  jedan 
drugi  vid  pomoći,  dodijelit  će  se  iznos  do 
20.000,00 KM. 

2. Kandidatima koji ispunjavaju uslove konkursa, 
a  koji  do  sada  nisu  ostvarili  ni  jedan  vid 
pomoći,  dodijeliće  se  iznos u procentualnom 
iznosu maksimalno do 20 % od procijenjene 
vrijednosti nastale štete na stambenom objektu 
(objekti  stepena  oštećenje od  IV  do  VI 
kategorije).

3. Kandidatima koji ispunjavaju uslove konkursa, 
a  kojima  je  do  sada  dodijeljen  građevinski 
materijal za izgradnju kuće od strane drugog 
davaoca,  a  nisu  završili  sve  potrebne 
građevinske  radove,   ili  je  dodijeljen 
nedovoljan  iznos  sredstava  kojima  je  mogao 
obezbijediti  uslove  stanovanja  predviđene 
standardima za izgradnju stambenih jedinica i 
objekata  ugroženih  poplavama  i  klizištima 
donesenim  od  Federalnog  fonda  za  pomoć 
nastradalim područjima od prirodne nesreće na 
teritoriji Federacije BiH, dodijeliće se pomoć u 
iznosu do 3.000,00 KM.

Član 3. 
Pravo na učešće po osnovu javnog konkursa 

iz člana 1. ove Odluke, imaju lica koja ispunjavaju 
sljedeće uslove: 

Opći uslovi 
1.  Da  su  bili  vlasnici  stambenih  objekata 

(pravni  ili  faktički)  u  momentu  proglašenja  stanja 
prirodne  nesreće,  odnosno  na  dan  15.05.2014. 
godine, tj. 05.08.2014. godine.

2.  Imali  državljanstvo  BiH  i  prijavljeno 
mjesto prebivališta na području općine Kalesija na 
dan 15.05.2014. godine, tj. 05.08.2014. godine.

3.  Da  je  u  zapisniku  nadležne  komisije  za 
procjenu  šteta,  utvrđeno  da  je  stambeni  objekat 
uništen  (objekti  stepena  oštećenja od  IV  do  VI 
kategorije)  usljed  prirodne  nesreće  zbog  poplava, 
klizišta i slijeganja zemljišta od 15.05.2014.godine, 
tj. 05.08.2016. godine i da se isti ne može koristiti za 
stanovanje,  tj.  da  je  neophodna  sanacija  radi 
stvaranja povoljnih uslova za stanovanje.

Posebni uslovi: 
-  da  je  objekat  uništen  (objekti  stepena 

oštećenje  od  IV  do  VI  kategorije)  i  da  do  sada 
podnosilac  zahtjeva  i  njegovi  članovi  domaćinstva 
nisu dobili sredstva, drugi vid pomoći, ili dovoljan 
iznos sredstava kojima je mogao obezbijediti uslove 
stanovanja  predviđene  standardima  za  izgradnju 
stambenih jedinica i objekata ugroženih poplavama i 
klizištima donesenim od Federalnog fonda za pomoć 
nastradalim  područjima  od  prirodne  nesreće  na 
teritoriji  Federacije  BiH  broj:  01-44-8/14  od 
04.09.2014. godine.

Član 4. 
Pod  stambenim  objektom  u  smislu  ove 

Odluke  podrazumijeva  se  objekat  namijenjen  za 
stanovanje,  a  koji  je  uništen  (objekti  stepena 
oštećenje IV do VI kategorije) prirodnom nesrećom 
od  15.05.2014.  godine  i  05.08.2014.  godine  i  u 
kojem  su  za  vrijeme  proglašenja  stanja  prirodne 
nesreće  pravni  i  faktički  vlasnik  objekta  i  članovi 
njegovog porodičnog domaćinstva, imali prijavljeno 
mjesto prebivališta. 

Vikend objekti  se ne smatraju objektima iz 
stava 1. ovog člana. 

Pravo  na  novčanu  pomoć  može  ostvariti 
samo  jedan  član  domaćinstva  vlasnika  uništenog 
stambenog  objekta  iz  stava  1.  ovog  člana.  Ako 
stambeni  objekat  ima  više  suvlasnika,  pravo  na 
jednokratnu  novčanu  pomoć  po  odredbama  ove 
Odluke može se ostvariti samo u iznosu utvrđenom 
za jedan uništeni objekat (objekti stepena oštećenja 
od IV do VI kategorije), koji se dijeli na suvlasnike.
 

Član 5. 
Javni  konkurs  se  objavljuje  u  jednom 

dnevnom listu,  na  web  stranici  Općine  Kalesija  i 
oglasnoj  tabli  Općine  Kalesija,  oglasnim  tablama 
ugroženih  mjesnih  zajednica  i  drugim  sredstvima 
javnog informisanja po potrebi.

Tekst javnog konkursa sadrži: 
1. Predmet javnog konkursa. 
2. Korisnike  sredstava,  koji  imaju  pravo  na 

podnošenje prijave. 
3. Uslove  iz  Odluke,  koje  podnosioci  prijava 

moraju ispunjavati. 
4. Popis dokumenata koje je potrebno priložiti uz 

prijavu. 
5. Osnovne i posebne kriterije odabira. 
6. Mjesto i rok za dostavljanje prijave. 
7. Rok  za  donošenje  odluke  o  odabiru,  koji  ne 

može  biti  duži  od  15  dana  od  dana 
objavljivanja  konačne  liste  kandidata  koji  su 
ostvarili  pravo  na  pomoć  iz  člana  2.  stav  2. 
Ove Odluke. 

Član 6. 
Dokumentacija koja se prilaže kao dokaz o 

ispunjavanju uvjeta iz ove Odluke je sljedeća: 
1.  Dokaz  o  državljanstvu  (ovjerena  foto-

kopija lične karte ili uvjerenje o državljanstvu). 
2.  Dokaz  o  vlasništvu  (pravnom  ili 

faktičkom)  na  uništenoj  stambenoj  zgradi  na 
području Općine Kalesija na dan proglašenja stanja 
prirodne nesreće (ZK izvod,  izvod iz  posjedovnog 
lista  ili  drugi  dokument  koji  može  poslužiti  kao 
dokaz o vlasništvu - račun za korištenje električne 
energije  na  ime  pravnog  ili  faktičkog  vlasnika  za 
mjesec mart, april i maj 2014. godine. 

3.  Kopiju  zapisnika  Općinske  komisije  za 
procjenu  šteta  o  pričinjenoj  šteti  na  stambenom 
objektu  podnositelja  zahtjeva  (objekti  stepena 
oštećenja IV do VI kategorije). 

4.  Ovjerenu  izjavu  pod  krivičnom  i 
materijalnom  odgovornošću  da  su  podnosilac 
zahtjeva  i  punoljetni  članovi  porodičnog 
domaćinstva imali mjesto prebivališta u uništenoj ili 
oštećenoj  stambenoj  zgradi  na  dan  15.05.2014. 
godine, tj. 05.08.2014. godine. 

5.  Dokaze  o  dosadašnjim  dodijeljenim 
novčanim sredstvima ili građevinskom materijalu za 
izgradnju  uništenih  objekata  koje  je  dodijelila 
Općina  Kalesija,  ili  čijoj  je  dodjeli  posredovala 
Općina Kalesija (potvrda izdata od strane nadležne 
Službe). 

6.  Uredno  popunjen  zahtjev  na  prijavnom 
obrascu. 

Dokaz iz tačke 3. i tačke 5.ovog člana će biti 
pribavljen po službenoj dužnosti. 

U  slučaju  sumnje  o  ispunjavanju  uvjeta  iz 
tačke  4.  prethodnog  stava  ovog  člana,  ovjerena 
izjava  će  se  provjeriti  kod  nadležnog  organa  za 
vođenje evidencije o prebivalištu, ili će se provjera 
izvršiti na drugi pogodan način. 

Član 7. 
Radi provođenja javnog konkursa, Općinski 

načelnik će formirati Prvostepenu komisiju, koja ima 
predsjednika i 2 člana, različitih struka. 

Po  okončanju  provjere  i  kompletiranju 
dokumentacije,  Komisija  sačinjava  listu  kandidata 
koji  ispunjavanju  uslove  konkursa  s  visinom 
odobrenih sredstava. 

Član 8. 
Lista  iz  člana  7.  stav  2.  ove  Odluke, 

dostavlja se učesnicima javnog konkursa i objavljuje 
na oglasnoj tabli Općine Kalesija, ul. Patriotkse lige 
br. 15 i na internet stranici Općine Kalesija na adresi: 
www.kalesija.ba  

Član 9.
Protiv  liste  iz  člana  7.  stav  2.ove  Odluke 

svaki  učesnik  javnog  konkursa  može  podnijeti 

prigovor  Komisiji  za  drugostepeno  upravno 
rješavanje  u roku od 3 (tri)  dana od dana prijema 
liste iz člana 7. ove odluke. 

Član 10. 
Drugostepena  komisija  iz  člana  9.  ove 

Odluke,  razmatra  prigovore,  te  utvrđuje  njihovu 
osnovanost. 

Ukoliko  Komisija  utvrdi  da  su  prigovori 
osnovani, izmijenit će listu, a ako utvrdi da prigovori 
nisu osnovani odbit će prigovor kao neosnovan. 

O  svojoj  odluci  po  prigovoru,  Komisija 
obavještava  podnosioce  prigovora  i  Općinskom 
načelniku dostavlja konačnu listu korisnika i iznosu 
dodijeljenih sredstava u roku od 5 (pet) dana od dana 
isteka roka za prigovor. 

Član 11. 
Prijedlog  Odluke  o  odabiru  korisnika 

pripremit će Komisija iz člana 7 ove odluke u roku 
od 3 (tri) dana od dana dostave Odluke Komisije za 
drugostepeno upravno rješavanje.
 Općinski načelnik razmatra i usvaja Odluku 
o odabiru korisnika s iznosom dodijeljenih sredstava. 

Odluka  Općinskog  načelnika  je  konačna  i 
protiv  nje  se  ne  može  izjaviti  žalba ili  neki  drugi 
redovni pravni lijek.

Član 12. 
Sa  korisnicima  sredstava  Načelnik  Općine 

Kalesija će potpisati ugovor. 
Dobijena  sredstva  korisnik  je  dužan  da 

iskoristi za namjenu utvrđenu u članu 1. ove Odluke, 
što će se precizirati  ugovorom iz prethodnog stava 
ovog člana. 

Nakon  realizacije  potpisanih  ugovora 
korisnici sredstava dužni su dostaviti općini Kalesija, 
dokumetnaciju  o  namjenskom  utrošku  sredstava, 
kako  bi  ista  bila  proslijeđena  Federalnom  štabu 
civilne zaštite.

Član 13.
Isplatu  odobrenih  novčanih  sredstava  će 

vršiti Služba za poljoprivredu, budžet i inspekcijske 
poslove,  na  osnovu  odluke  Općinskog  nečlnika  i 
ugovora iz prethodnog člana ove Odluke, na račune 
korisnika pomoći. 

Član 14. 
Kontrolu  namjenskog  utroška  dodijeljenih 

sredstava iz prethodnog člana ove Odluke, vršit  će 
Služba civilne zaštite,  koja će u tu svrhu formirati 
posebnu stručnu komisiju iz reda zaposlenika općine 
Kalesija.

Član 15. 
Članovi  Komisije  iz  člana  7,  9.  i  14.  ove 

Odluke,  ne  ostvaruju  pravo  na  naknadu  za  rad  u 
Komisiji. 

http://www.kalesija.ba/

Član 16. 
Odluka  stupa  na  snagu  danom  njenog 

donošenja,  a  objavit  će  se  u  „Službenom glasniku 
Općine Kalesija“.

          Bosna i Hercegovina
Federacija Bosne i Hercdegovine               OPĆINSKI NAČELNIK 
            Tuzlanski kanton
         OPĆINA KALESIJA                        Nedžad Džafić, profesor s.r.
      OPĆINSKI NAČELNIK                                                                     
Broj: 02-05-2-3567/16
Datum: 14.10.2016.godine.

Na  osnovu  člana  29.  Zakona  o  zaštiti  i 

spašavanju ljudi i materijalnih dobara od prirodnih i 
drugih  nesreća  („Sl.  novine  FBiH“  broj.  39/03  i 
22/06), člana 56 Statuta općine Kalesija – Prečišćeni 
tekst („Sl. glasnik općine Kalesija“ broj: 10/07, 7/08, 
10/11, 3/12 i 6/13) i člana 6. Odluke o osnivanju i 
sastavu Općinskog štaba civilne zaštite („Sl. glasnik 
općine Kalesija“ broj: 2/16), Općinski načelnik dana 
17.10.2016. godine, d o n o s i

R J E Š E NJ E 
o imenovanju Komandanta, Načelnika i članova 

Općinskog štaba civilne zaštite Kalesija 

I 
Za  Komandanta  Općinskog  štaba  civilne 

zaštite općine Kalesija, imenuje se Ismet Mešić
II

Za Načelnika Općinskog štaba civilne zaštite 
općine  Kalesija,  imenuje  se  rukovodilac  Službe 
civilne  zaštite  po  funkciji,  a  imenovaće  se  nakon 
popune ovog upražnjenog mjesta.

III
Za članove Općinskog štaba civilne zaštite 

općine Kalesija, imenuju se:

1. Nijaz  Hamidović,  Stručni  saradnik  za 
planiranje i mjere zaštite i spašavanja u CZ,

2. Senaid Tupajić, Viši referent za mjere zaštite i 
spašavanja i popunu struktura civilne zaštite i 
građana,

3. Mirsad  Zulić,  uposlenik  neovisnog  radija 
"Feral"  –  predstavnik  sredstava  javnog 
informisanja,

4. Safet  Šahmanović,  sekretar  Crvenog  križa 
Kalesija,

5. Abdulah  Gutić,  pomoćnik  Načelnika  za 
poljoprivredu, budžet i inspekcijske poslove,

6. Hata  Mujčinović,  pomoćnik  Načelnika  za 
prostorno  planiranje,  građenje  i  komunalne 
poslove,

7. Zijad  Kulanić,  pomoćnik  Načelnika  za 
geodetske i imovinsko-pravne poslove,

8. Hazim Jusufović, pomoćnik Načelnika za opću 

upravu, boračko-invalidsku zaštitu i  raseljena 
lica,

9. Stjepan Hlavaček, Načelnik Policijske uprave 
Kalesija,

10. Nermin Kuralić, direktor JZU "Dom zdravlja" 
Kalesija,

11. Albin  Kakeš,  direktor  JP  "Veterinarska 
stanica" Kalesija.

III
Poslovi  i  zadaci  Općinskog  štaba,  kao 

stručno-operativnog organa definisani su Zakonom o 
zaštiti  i  spašavanju  ljudi  i  materijalnih  dobara  od 
prirodnih  i  drugih  nesreća  ("Sl.  novine  FBiH"  br. 
39/03,  22/06  i  43/10)  i  drugim  zakonskim  i 
podzakonskim aktima.

IV
Donošenjem ovog Rješenja prestaje da važi 

Rješenje br. 02/5-44-128 od 18.06.2013. godine. 

V
Ovo  Rješenje  stupa  na  snagu  danom 

donošenja,  a  isto  će  se  objaviti  u  "Službenom 
glasniku općine Kalesija".
         Bosna i Hercegovina
Federaacija Bosne i Hercegovine             OPĆINSKI NAČELNIK
          Tuzlanski kanton
         OPĆINA KALESIJA                        Nedžad Džafić, prof. s.r.
    OPĆINSKI NAČELNIK
Broj: 02-05-2-3584/16.
Datum: 17.10.2016. godine

Na osnovu člana 36. stav (2) i (4) Zakona o 

radu ("Sl. novine FBiH" br. 26/16), člana 15. Zakona 
o  principima  lokalne  samouprave  (“Sl.  novine 
FBiH” br. 49/06) i člana 56. Statuta općine Kalesija 
– Prečišćeni tekst (“Sl. glasnik općine Kalesija” br. 
10/07, 7/08, 10/11, 3/12 i 6/13)  Općinski načelnik 
Kalesija, dana 14.11.2016. godine,  d o n o s i

O D  L  U  K  U
o radnom vremenu općinskih organa i službi za 

upravu općine Kalesija

Član 1. 
Radno vrijeme općinskih organa i službi za 

upravu  općine  Kalesija  traje  40  sati  sedmično 
raspoređeni na šest radnih dana i to:

1. Poslednja kompletna sedmica u mjesecu od 
ponedjeljka do petka, u periodu od 08,30 sati 
do 16,00 sati, a subota, u periodu od 08,30 
sati do 14,00 sati.

2. Ostale sedmice u mjesecu od ponedjeljka do 
petka, u periodu od 08,30 sati do 17,00 sati.
Pauza  za  dnevni  odmor  traje  30  minuta  u 

periodu od 11,00 sati do 11,30 sati.



 Srijeda,   _23.11.2016. godine       SLUŽBENI GLASNIK OPĆINE KALESIJA        Broj 8        Strana    161      

Član 2. 
Za  provođenje  Odluke  o  radnom vremenu 

odgovorni su pomoćnici općinskog načelnika.
Ova  odluka  će  se  primjenjivati  od 

15.11.2016. godine.

Član 3.
Stupanjem na snagu ove Odluke, stavlja se 

van  snage  Odluka  o  radnom  vremenu  općinskih 
službi za upravu, stručnih, tehničkih i drugih službi 
("Sl. glasnik općine Kalesija" br. 2/99 i 9/01).

Član 4. 
Ova  Odluka  stupa  na  snagu  danom 

donošenja  i  objaviće  se  u  "Službenom  glasniku 
općine Kalesija".

         Bosna i Hercegovina
Federacija Bosne i Hercegovine               OPĆINSKI NAČELNIK
          Tuzlanski kanton
        OPĆINA KALESIJA                                 Sead Džafić s.r.
      OPĆINSKI NAČELNIK                              
Broj: 02-05-2-3881/16
Datum: 14.11.2016. godine

JP "VODOVOD I KANALIZACIJA 
KALESIJA" DOO KALESIJA
115

Na  osnovu  člana  6.  Zakona  o  javnim 
preduzećima (Sl. novine FBiH br. 8/05,81/08, 22/09 
i 109/12),  člana 335. stav 3. i člana 336. Zakona o 
privrednim  društvima  (Službene  novine  FBiH 
br.81/15),  člana  16.  i  17.  Statuta  JP»Vodovod  i 
kanalizacija  Kalesija» d.o.o.  Kalesija,  a  na  osnovu 
utvrđenog prijedloga-Odluka Nadzornog odbora broj 
Od/2-24-350/16  od  25.05.2016.godine  i  Od/2-13-
224/16 od 04.04.2016.godine,  Skupština preduzeća 
na vanrednoj sjednici,  koja je  održana 15.06.2016. 
godine, donosi:

R J E Š E NJ E
o  konačnom imenovanju predsjednika i člana 
Odbora za reviziju JP »Vodovod i kanalizacija 

Kalesija» d.o.o. Kalesija

I
Za predsjednika i  člana Odbora za reviziju 

JP»Vodovod i kanalizacija Kalesija» d.o.o. Kalesija, 
imenuju se:

1. Kurtić Ibrahim dipl.prav. - predsjednik
2. Karić Ismet dipl.ecc. - član

II
Mandat  predsjednika  i  člana  Odbora  za 

reviziju preduzeća traje do kraja mandata aktuelnom 
članu Odbora za reviziju, odnosno do oktobra 2018 
godine.

III
Za  lica  imenovana  tačkom 1.  ove  odluke, 

naknada za angažman kao i druga prava i obaveze, 
regulisat  će  se  ugovorom  o  angažmanu,  koji  na 
osnovu  ove  Odluke  i  Odluke  Skupštine  o  visini 
naknade  za  rad  predsjednika  i  članova  Odbora  za 
reviziju br.VN/2-15-281/12 od 01.06.2012. godine, sa 
predsjednikom  i  članom  u   ime   i   za   račun 
preduzeća zaključuje direktor  preduzeća.
             

          IV    
Ova  odluka  stupa  na  snagu  danom 

donošenja, a ima se objaviti u  ''Službenom glasniku 
Općine Kalesija''.

JP''VODOVOD I KANALIZACIJA     
KALESIJA'' d.o.o.  KALESIJA           
SKUPŠTINA PREDUZEĆA          ZA SKUPŠTINU PREDUZEĆA
Broj:2-27.1-395/16                POMOĆNIK OPĆINSKOG NAČELNIKA
      
Datum:15.06.2016 godine                 Gutić Abdulah  dipl. ecc. s.r. 

Na  osnovu  člana  6.  Zakona  o  javnim 

preduzećima (Službene novine FBiH br. 8/05, 81/08, 
22/09  i  109/12),  člana  335.  stav  3.  i  člana  336. 
Zakona  o  privrednim društvima  (Službene  novine 
FBiH br. 81/15), člana 16. i člana 27. stav 3. Statuta 
JP»Vodovod i kanalizacija Kalesija» d.o.o. Kalesija i 
utvrđenog  prijedloga  osnivača  (Odluka  o  davanju 
prethodne  saglasnosti  Skupštini  JP„Vodovod  i 
kanalizacija“  Kalesija  o  razrješenju  predsjednika  i 
članova  privremenog  Nadzornog  odbora  JP 
„Vodovod  i  kanalizacija“  Kalesija  broj  01-05-2-
1821od 27.05.2016), pomoćnik općinskog Načelnika 
za budžet i poduzetništvo, vršeći funkciju Skupštine 
JP''Vodovod i kanalizacija Kalesija''  d.o.o. Kalesija, 
dana 15.06.2016 godine,  donosi:

R  J  E  Š  E  NJ  E
o razrješenju predsjednika i članova privremenog 

Nadzornog odbora JP»Vodovod i kanalizacija 
Kalesija» d.o.o. Kalesija

I
Razrješavaju  se  dužnosti  predsjednik  i 

članovi privremenog Nadzornog odbora JP''Vodovod 
i kanalizacija Kalesija''d.o.o. Kalesija: 

1. Hamzić Dževad - predsjednik
2. Jajičević  Izet - član
3. Džananović Mirsad – član

Razrješenje iz stava 1.  vrši  se na zahtjev i 
utvrđen prijedlog osnivača ovog preduzeća.

II
Ovo   rješenje  stupa  na  snagu  danom 

donošenja, a ima se objaviti u ''Službenom glasniku 
Općine Kalesija''.

JP''VODOVOD I KANALIZACIJA 
KALESIJA''d.o.o. KALESIJA
SKUPŠTINA PREDUZEĆA            ZA SKUPŠTINU PREDUZEĆA
Broj:2-27.2-395/16              POMOĆNIK OPĆINSKOG NAČELNIKA

Datum:15.06.2016 godine                 Gutić Abdulah  dipl. ecc. s.r. 

U  skladu  sa  članom  4. stav 2. Zakona  o 

ministarskim,  vladinim  i  drugim  imenovanjima 
(Službene novine FBiH broj:12/03,  34/03 i  65/13), 
članom  6. Zakona o javnim preduzećima (Službene 
novine  FBiH  br.  8/05,  81/08,  22/09  i  109/12), 
članom  335.  stav  3.  i  članom  336.  Zakona  o 
privrednim  društvima  (Službene  novine  FBiH 
br.81/15), te članom 16. stav 13. i članom 27. Statuta 
JP»Vodovod i kanalizacija Kalesija» d.o.o. Kalesija, 
a na osnovu utvrđenog prijedloga osnivača (Odluka 
o  davanju  prethodne  saglasnosti  Skupštini  JP 
„Vodovod  i  kanalizacija“  Kalesija  za  imenovanje 
privremenog  Nadzornog  odbora  JP  „Vodovod  i 
kanalizacija“  KALESIJA  broj  01-05-2-1822  od 
27.05.2016  godine),   pomoćnik   Općinskog 
Načelnika za poduzetništvo i budžet, vršeći funkciju 
Skupštine  preduzeća  dana  15.06.2016.  godine, 
donosi:

R  J  E  Š  E  NJ  E
o privremenom imenovanju  Nadzornog odbora

JP»Vodovod i kanalizacija Kalesija»d.o.o. Kalesija

I
           Za članove Nadzornog odbora JP''Vodovod i  
kanalizacija Kalesija''d.o.o. Kalesija imenuju se:

1. Jajičević  Izet
2. Bećirović Nermin
3. Požegić Emir

Predsjednik  Nadzornog  odbora  preduzeća 
imenuje  se  iz  reda  imenovanih  članova  na  prvoj 
konstituirajućoj  sjednici  Nadzornog  odbora 
preduzeća.

II
Imenovanje Nadzornog odbora JP''Vodovod i 

kanalizacija  Kalesija''d.o.o.  Kalesija  vrši  se 
privremeno,  do  okončanja  konkursne  procedure,  a 
najduže na period do tri mjeseca.

III
Predsjedniku i članovima Nadzornog odbora 

preduzeća, za rad i angažman u Nadzornom odboru 
pripada naknada shodno Odluci Skupštine preduzeća 
br.VN/2-15-281/12 od 01.06.2012.godine

IV
Ovo   rješenje  stupa  na  snagu  danom 

donošenja, a ima se objaviti u ''Službenom glasniku 
Općine Kalesija''.

JP''VODOVOD I KANALIZACIJA 
KALESIJA''d.o.o.  KALESIJA                                 
SKUPŠTINA PREDUZEĆA                ZA SKUPŠTINU PREDUZEĆA 
Broj:2-27.3-395/16               POMOĆNIK OPĆINSKOG NAČELNIKA

Datum:15.06.2016 godine                 Gutić Abdulah  dipl. ecc. s.r. 

